
 !ډالــۍ

 

د كابل هغه ټولو شهيدانو ته چې په دا وروستۍ لسيزه كې يې هر يو د خپل خواږه ژوند نعمت د خپلو مسلمانانو 

ټوپكوالو د چوكۍ )ارګ يا مرګ( په شوق كې د لاسه وركړ. هغې ناهيدې ته چې د څلورم پوړ نه په رالوېدو د 

قرباني شوه؟! او ټولو هغو پرې حسنه افغاني ګلاليو پېغلو، كونډو او تورسرو معصوميت په جرم د خپل ورور د چوكۍ 

ته چې د خپلو وروڼو د چوكۍ په مينه كې يې مېړونه او زامن شهيدان، كورونه يې وران، عزت يې پايمال او بلاخره 

 سوالګرې شوې؟

 مقدمه

 :ګرانو لوستونكيو

، د دغه حماسو، وياړونو او ورسره په هغو ويارونو او فجايعو باندې په ګران افغانستان چې څه تېر شوي او لا تېريږي

  .يو څه ليكل او تاريخ ته سپارل يې هم يو لازمي امر دى

لمړى: چې راتلونكى نسل د خپل ابا او اجدادو له كار نامو خبر شي او د هغوى په رڼا كې خپل ژوند عيار كړي، يعنې 

ش قدم برابر كړي او له بدو او ناكاميو يې عبرت او تجربه حاصله كړي او په ښو يې ووياړي او ځان د هغوى په نق

  .په دغه ډول ځان او راتلونكى نسل له ښويدو او ناكاميو وژغوري

دويمه ګټه يې دا ده چې د خپل جغرافيې، قومي او تاريخي پېښو تر څنګ د خپلې ژبې، مذهب او فرهنګ سره سړى 

چې په تاريخونو كې يې پرته له جنګه بل څه نشته او هغه هم ډېر لږ يې د افغانانو هم اشنا كوي. زمونږ ګران هېواد 

له خوا ليكل شوي او زياتره يې د خارجي تاريخ پوهانو له خوا ليكل شوي، نو چې داسې ده ښكاره خبره ده، چې د 

دې  روسي به څنګه پهخارجي پوهانو شخصي افكار او اغراض به په كې خامخا نغښتي وي يو انګريزي، چنګيزي او 

په پوره اخلاص او صداقت اعتراف وكړي چې مونږ )يرغلګر( په دې خاورې كې داسې بدبد راګير شو او د دغه 

ژوندي مو په تېښته بريالي او مړي مو ورپاتې شول. په هر ترتيب خبره نه اوږدوم … غېرتي قوم د لاسه تڼۍ تڼۍ او 

ږم چې دا به د ادب په كوم ډول كې راشي، او څومره به ادبي او غېرې ما چې دغه كتابګى ليكلى زه خپله نه پوهې

ادبي وي. يوازې او يوازې د يو دردېدلي او سپېڅلي احساس په بنا ليكل شوى د كميت په ځاى كيفيت، مانا او 

انانو غمفهوم ته ډېره توجه شوې او ډېر كوښښ شوى چې د دې څو كالو بزكشۍ، چې په مظلومو او بې دفاع موْمنو اف

او په ځانګړي توګه د كابل په ښاريانو د سپېڅلو او پاكو شعارونو او لباسونو لاندې وشوې يو واقعي او رېښتونى انځور 

وي او تاريخي بڼه غوړه كړي. چې د يوې ډرامې په توګه دغه ټول ښاغلي لوبغاړي د عالي او مقدس هدف نه انحراف 

نۍ، تربګنۍ له مخې اسلامي خو لا څه چې حتى له انساني دايرو او او رو رو د خپل شخصي، قومي، سميزي، او ژب

چوكاټ نه اوځي او د دغه نعمت )جهادي ګټاټ( د كفران په جزا كې يې اخر حق تعالى د ډيرو خوارو او بې وسو 

ونكي تخلكو د قهر او غضب په پايله كې تباه كوي كه همدايې نفسانيان وي او لا به ذليله كيږي. نور نو قدرمن لوس

او خپل نظر يې، خو مونږ وايو او بلكې په دې عقيده يو، دغه ملت، چې د څه لپاره دغه لويه او نړيواله قرباني وركړې 

 .هغه هيلې به خامخايې كه خداى)ج( كول يوه ورځ نه يو ورځ پوره كېږي

 لومړۍ برخه

 !جنابه استاذ صاحب

تاسې انو ته مكتوبي خبر وركړ، چې د يوې جرګې په بڼه دلته راټول اوسستاسې د وينا او سلا په بنياد مو خپلو ټولو پلوي

  .مشرتوب د ټول قوم په استاځيولۍ قبول او اعلان كړي

 استاذ: ښه دا خو ډېر ښه كار شوى مګر له جنګونو مې خبر كړه، چې همدا اوس چېرته او د چا په ګټه روان دي؟

ومت په پايله كې يو څو ګامه مخكې راغلى و مګر زمونږ د جنابه هېڅ اندېښنه مه كوئ دښمن د ډېر كلك مقا

  .جنګياليو مشر ډېر زړور او تكتيكي سړى دى دښمن ته يې غاښ ماتوونكي ګوزارونه وركړل او بېرته په شا وتمبېدل

 استاذ: نه، چې بيا لمړۍ ليكه را ماته كړي؟

غوى را مخكې هم شي په تش ارګ به څه نه تاسې ډاډه اوسئ داسې به هېڅ كله ونه شي او خداى مه كړه كه ه

  .وكړي په څه پسې، چې هغوى هم پښې را لوڅې كړي هغه همدا چوكۍ ده

  استاذ: ايّا دښمن خبر دى چې چوكۍ اوس زمونږ سره سياره او ګرځنده ده؟

  .ګمان نه كوم چې دقيق دې خبر وي

تكتيكونو ته دښمن څه، چې شيطان هم جنابه ما مخكې عرض وكړ چې ډاډه اوسئ هېڅ اندېښنه مه كوئ زمونږ 

  .ګوته په غاښ دى

استاذ: نه نه ماسره هېڅ اندېښنه او د خطر څه فكر نه شته. فقط غوښتل مې كه جنګ له مانه ليرې وي او لمړۍ 

  .ليكې ښې ډاډمنې وي نو چې ځان لږ لمرته ورښكاره كړم

شوى يم باور وكړه چې د ملا او د پښو له درده مړ  مياشتې وشوې، چې په څمڅو ورننوتلى يم، د هډوكو په درد اخته

  .شوم

  .ډېره ښه ده تاسې كولاى شئ چې لمرته ځان ښكاره كړئ

استاذ: خيريوسې فكر مه كوئ ليرې نه ځم فقط د څمڅې خوله كې كښينم شا به لمر ته كړم مخ به مې د څمڅې 

  .او چوكۍ په لور وي

  .ساس او خاص دىډېره ښه ده مقصد، چې ويښ اوسئ وخت ډېر ح

له يوې خوا كه جنګ ډير حساس روان دى او د دښمن ګونډه كېدل حتمي دي له بل پلوه مو رښتيا ډېر مشاران هم 

  .راغوښتي چې ستاسې مشري پرې ومنو

زمونږ د جنګيالو مشر ډېر زيرك او هوښيار دى، نه مو دي اورېدلي چې وايي د اړتيا په وخت كې به هندو ته خو 

ره ته به هم بابا وايې هغه د دښمن د راپرزولو لپاره له خپلو ډېرو دوستانو او خواخوږو سره ليدنې كتنې لاڅه چې خ

او ژمنې كړي. د اړتيا په وخت كې به موږ ته ټول لاس په نام وي زمونږ اړيكې اوس ډېرې پراخې او رېښې مو په هرې 

ړى اوس موقع په لاس راغلې بايد غفلت ونه شي خوا ځغلېدلي دي افسوس زمونږ په تېرو شېبو څومره غفلت مو ك

دا ځل لټي مو د تل لپاره مرګ دى او ګټه به مو هم د تل لپاره عبرت وي، ټينګ عزم غواړي مټې مو رانغښتې دي 

خو تاسې ته دې خداى ډېر عمر دركړي، چې مونږ دې په خپلو لاسو پر تخت كښېنوو او په دغه ډول ستاسې او 

  .پوره شيزمونږ وروستى ارمان 

استاذ: مګر ما ته دا كار ډېر ناشونى او ستونزمن ښكاري نه شي چې هم سر لاړ شي هم سرسر مطلب دا چې كه 

  مونږ د خبرو لار غوره كړى واى ښه به نه وه؟

جنابه په جنګ كې مړي كېږي، د حقوقو غوښتنه او د ځان منل په يو چا يا قوم څه اسانه خبره نه ده د ازّادۍ فصل 

نو باران غواړي دغه چوكۍ په خبرو مونږ ته چېرته رارسي چېرته غزيز خان چېرته ملنګ عبدالرحمان دا د د وي

سرونو د لو او د وينو بركت او زور دى چې اوس ستاسې په اختيار كې ده زمونږ پرېكړه يا ارګ يا مرګ دى او دا مو 

ل په خداى اوس خو هسې هم په اوبو ورګد عزم دى او تصميم د بري لمړى شرط دى ډزې په قراره نه كېږي توك

 .شوي يو ښه ده تاسې اوس لمرته شئ زه به نوي حالات وڅارم

 دويمه برخه

 !جنابه مشر صاحب

مبارك موشه، څه چې مونږ غوښتل هماغسې وشول ټولو قومي او جنګي مشرانو په يوه خوله تاسې د مشرتابه او واكمن 

  .ستاسې سيورى دې خداى زمونږ له سره نه كموي په توګه وټاكلۍ او دعا يې وكړه، چې

استاذ: ښاغليه زه وايم كه خوب وينم خو فكر كوم چې ما كله داسې خوب هم نه دى ليدلى، داسې څنګه كېداى 

شي ما سره خو خپله ايّنه لاس كې ده ما ته ځان ښكاري ما ته خپله ځان د دې وړ نه ښكاري دوى ته؛ نو څنګه وړ 

  جنايت، بې رحمي او وحشت هم حد لري او كه يه؟ښكاره شوم اخّر 

جنابه تاسې يې څه كوي په خبرو پسې مه ګرځه ما مخكې عرض وكړ، چې فكر مه كوئ امكانات هر څه برابروي 

ډېر ناشوني كارونه به شوني شي نه مو دي اورېدلي چې پېسه هرڅه كوي د دغه قوم خو پېسه مرګ هم دى او ژوند 

  .هم

وه شوم چې پېسه حكومت كوي نه مونږ، مګر په زور ګنې حكومت كېږي دا خو داسې مانا لري چې استاذ: نه زه پ

  يو سړى

د خپل كور مشر وي او دى داسې فكر وكړي چې ګنې د ټول قوم مشر دى زه وايم داسې نه شي چې يو سړى چا په 

ستړى خداى ناراضه دا قوم د حجره كې نه پرېښوده او هغه ويل چې اسّ مې خان كره وتړئ، هسې نه چې هندو 

مچيو خوى لري كه يو ځل راوپارېدې او زمونږ په مقصد پوه شول بيا نو زمونږ خير نه شته ځكه، چې مونږ په نوك 

كې سوك ځايول غواړو په دومره لوى قوم د واكمنۍ خيال ما ته د شګو مزل ښكاري ګمان نه كوم كه شونى شي؛ 

ې پوره تجربه لرم، همداسې ډېرې هلې ځلې او مجلسونه مونږ هم پخوا ډېر ځكه زما ږېره په همدوى كې سپينه شو 

  !كړي هېڅ كله هم ډاډمن شوي نه يو؟

او په دې كې هم هېڅ شك نشته چې مونږ به ګنې واكمن نه شو ښايي د يو څه وخت لپاره يا په جنګ او يا په هغه 

ټول ښار په شلمه برخه هم زمونږ امر نه چليږي  دغه ځان پر ټول ملك وتپو او واكمن شو لكه دا اوس چې ګورې د

زما د دې جمهوري چوكۍ څه ګټه شوه، چې لږ ترلږه د دې ټول واك سره د يو پخواني ښاروال هومره حيثيت هم نه 

لرم څوك مې په خوله د پياز خوراك خو لاڅه حتى غوږ قدرې هم نه كروي او د دې پرته هغه دې ګوري، چې زمونږ 

م ورځ تر ورځې را مخكې كېږي او زمونږ قوتونه په شا تمبوي دا خو لا يوازې زمونږ سياسي دښمنان سياسي رقيبان ه

دي مګر دا هم د دوى د بې اتفاقۍ ځانځاني او بې علمۍ بركت دى، چې مونږ ترې تخت او تاج نيولى مګر په دې 

حركت پوه شول، چې مونږ څه غواړو هم پوهېدل په كار دي چې دغه قوم هفته پام بولي، كه چېرې لږ هم زمونږ په 

  .بيا پرې د هېچا دم دعا نه چليږي او خير مو نشته

د هر چا نه دغه خلكو سره زما ډېره ورانه ده اګر چې د يوه مذهب او عقيدې خلك يو مګر بيا مې هم دغه خلكو ته 

ه له خدايه ځار شم چې له هم ښه لګيږي خو چاره څه د… زړه نه سپينيږي باور وكړه چې د دغو خلكو نه راباندې

  .داسې قوم سره يې اخته كړي يو څه سر به دې خوږه وم

ښايي اوس زما دا خبرې تاسې ته اوتې بوتې ښكاره شي مګر ما مخكې وويل چې زما ږېره همدلته سپينه شوې، زمونږ 

  .نيكونه دې خداى خوار كړي، چې د ګل په شان ښايسته وطنونه يې پرېښودل او دلته راتلل

خير ته مه خپه كېږه زه كله كله همداسې په احساساتو كې راځم دا ټولې ناخوالې مې له ډېره درده او افسوسه وكړي 

مطلب دا، چې زه اوس ستاسې د فكرونو او پرمختګونو خنډ كېدل نه غواړم زمونږ وخت او دا وخت ډېر توپير لري 

ته نه وي ډېر ښه فرصت او زمينې اوس برابرې شوي يو خداى په يو حال وي اوس خو را پېښه ده او له پېښې تېښ

  .فكر كوم دا ډېر ښه او مناسب وخت دى په هره قربانۍ او ځان تېرېدنه چې كېږي خپل حقوق بايد لاس ته راوړو

روسانو ته دې خداى خير نه وركوي كاشكې چې پخوا يې حمله كړي واى مونږ به هم لا په خوا بېداره او متحد شوي 

  .س هم سرې وخت دىواى خير او 

اوس خو له نيكه مرغه په كور كې د يو كوركي خاوندان هم يو مخكې كه چا په خپل كور كې نه پېژندو اوس خو 

شكرالحمدالله په دووكې ياديږو. زما اصلي هدف دا دى چې اوس هم او له د ورخه تېرې نه دي هر څه كولاى شو، 

يو رنګه وښوروو او كارونه بل رنګه اجراء كړو؛ ځكه چې پسته ژبه  ناهيلې نه يو خو شرط يې دا دى چې خو له بايد

توره هم نه شي غوڅولى مانا دا، چې زمونږ د سټېج او ممبر وينا بايد يو رنګ وي او خپلې پرېكړې او جلسې مو بايد 

  .بل رنګ وي

ه ملك د ازّادۍ لپاره لوي زمونږ بله نيك بختي په دې كې ده، چې د روسي يرغل په دالويه غميزه كې مونږ هم د دې

قرباني وركړې، ډېرې ستونزې مو ګاللي خپلې سيمې مو ازّادې كړي او په دې لاره كې مو ډېر ځوانان نذرانه كړي 

او ډېرې مېندې مو بورې شوي. اګرچې په تېروخت كې زما سره دا فكر دومره نه و او يوازې كوښښ مو دا و چې په 

اصب قوت ماته شي مګر كله، چې الله تعالى ورځگ تر ورځې كافر دښمن په هر ډول وي بايد په لمړي سر كې غ

ګونډو كولو او زمونږ انډيوالانو خپلې سيمې ازادولې زما دا فكر پوخ شو، چې اوس بايد دا نورې ډلې او مجاهد وروڼه 

دا ټول مشران د خپل هم له ځانه سره يوځاى كړو. زما همدا نظر و ما ويل كه په زر وي او كه په زور وي بايد چې 

  .جغ لاندې كړو په دې لاره كې زه د حكمت او سياست ډېر پلوي وم

خو زمونږ ځينو مشرانو ته دې خداى عمر وركړي دوى به تل ماته ويل، چې دلته زور چلېږي او سرې سترګې به 

زورور او زړور مشران او ګرځې نو بيا به درنه د خلكو حيا كېږي، زه اوس شكر اوباسم، چې هغه وخت مونږ داسې 

نډيوالان لرل چې په خپلو شا او خوا سيمو كې يې د بل ګوند مشران او سړي نه پرېښودل ګنې اوس به مو څه كول 

  .چې په خپل كلي كې راته تربورناست واى

غه په هاوف زه څومره ساده وم كله به، چې زمونږ د مجاهدينو له سيمې څخه د روسي فوځيانو قطارونه را تېر شول 

  .ورځ به زه ساده څومره عصباني وم چې ولې د دښمن لښكر روغ رمټ تېر شو او غازيانو پرې بريد ونه كړ

كه زه هغه وخت خبر واى چې كيسه څه ده او په دې پوه شوى واى چې دغه هر څه د روسانو سره د يوې معاهدې 

ر اندېشو او هوښيارو انډيوالانو په ضد هم او تړون له مخې كېږي، نو ښايې، چې هغه وخت ما د خپلو همدغو دو 

  !جهاد اعلان كړى واى، اوس پوه شوم چې سياست يعنې څه؟

ښه دى چې زموږ دښمن سره د پردې تر شا د انډيوالۍ او معاهدې لاس وو ګنې په دې حساسو شرايطو كې اوس 

غليمان يې په مونږ باندې ګونډه  دومره مرسته له موږ سره چا كوله. د امريكې خو همدومره انډيوالي وه چې خپل

  .كړل او بس. مطلب پوره او هندو غره

اوس مونږ ته په كار ده چې يوازې د روسانو په مرستو اكتفا ونه كړو بلكې د هر هغه چا سره د دوستۍ لاسونه وركړو، 

ه م ډېر احتياط پچې مونږ سره د دښمن په راپرځولو كې مرسته كوي كه د پردې تر شا وي او كه له مخې خو بيا ه

  .كار دى چې چا ته ثبوت په لاس ورنه كړو چې بيا به مو پرې دښمن هم وټكوي او هم به مو تاريخ تور پاتې شي

زه بيا هماغه خبره كوم چې خوله سمه او كارونه وران كول په كار دي زه ستاسو دغه ملي پاڅون او يووالى تائيده 

مشر لري. او ستاسې په دغه سمبوليكه مشرۍ هم وياړم چې زما تر غاړې وم ځناور چې په څلور بولي ځي هم ځانته 

  .كړې موده

زه د حكمت پلوي ځكه يم چې همدا اوس ګوره مونږ تقريباً په يوه كړۍ كې واقع يو د شاتګ په وخت كې پرته د 

 .امّو نه بله لار نلرو زما اندېښنه دا ده چې هوښياره مرغۍ په څو لومو كې نښلي

كلكه وايم، چې دقت، احتياط او حكمت ډېر ضروري او بې احتياطۍ به مو خداى مه كړه د ګور په ارمان  بيا هم په

كړي او زه په دې وېرېږم، چې د نيمې ورځې حكومت د سلو كلونو كورونه ورانوي هسې نه، چې خپله هم بې كوره 

  .او اوّاره شو

مو وكړې مونږ ځانونه ډېر نيك بختان محسوسوو چې  جنابه واقعاً، چې ډېرې پخې او دقيقې لارښوونې او خبرې

ستاسو غوندې دېو شخصيت د سيوري لاندې يو زمونږ باور دى، چې زمونږ د كرفصل به پوره خيږي او هغه په دې، 

چې ستاسو د لارښوونو سره سم مو هرڅه روان دي. مونږ، چې يو ګام مخكې اخلونو دوه ګامه خو ضرور بېرته ګورو 

  .دې پوهېږو، چې په وړه خوله مو ډېرې لوى او غټې خپرې پيل كړيځكه مونږ په 

او د دغو لويو خبروسرته رسول هم احتياط غواړي او هم مېړانه او سرښندنه، تاسې ډاډه اوسئ، چې پروګرام او نقشې 

  .لاندې ويله مخې زمونږ كارونه لاتراوسه سم او مخ په بره روان دي او په دې هم پوهېږو، چې انګار تل د ايرو 

جنابه ستاسې مشرولي زمونږ د احتياط يوه بېلګه ده. وايي، چې د زرګر سل ګوزاره او د اهّنګر يو مونږ، چې هر څه 

  .وايو خلك يې نه مني او را سره نه قانع كېږي

ه لمګگر تاسې كه تور ته سپين، شپې ته ورځ او زمكې ته اسمان او اسمان ته زمكه وايي ستاسې د علمت او پوهې 

 .مخې يې دا قوم ټول مني

ستاسې د دې سپينې ږيري، همت او پوى نه مونږ ډېره ګټه اخيستى شو شراب، چې څومره زړېږي ارزښت يې 

زياتيږي او همدارنګه زمونږ په ټولنه كې چې سړى څومره سپين ږيرى كېږي قدر يې ډېريږي ستاسې هره وينا اوس 

روګرام يوه لويه برخه دا ده چې په ممبر به تاسې خوله سمه ښوروئ او مونږ ته د كيميا هومره ګټوره ده زمونږ د پ

  .په ميدان كې بيا زمونږ كارونه ګوره چې د ګوتې په ځاى كې څنګه سوك منډو

  .مونږ د حالاتو د جاج نه تاسې وخت په وخت خبروو

  .مونږ په خپل بري ډاډه يو كه خداى كول يوه ورځ به مو دا خوب رښتيا كېږي

ه زما ښه ياديږي كله چې وركوټى وم نيكه مې دې خداى له ټولو حقدارانو سره وبښي هغه راته يوه كيسه ښاغلي

كړې وه ويل يې په ځنګل كې د ټولو نه قوي حيوان زمرى دى؛ نو ځكه خو يې ځان خپله پاچا كړى هم دى. زمري 

ه په منډه ترې هم ځانونه نه شول پنا كولى به تل د خپل خوراك له پاره نور حيوانات داړل او وژل، خو غوايانو چې ب

د زمري د ظلم او زور د لاسه پوزې ته راغلي وو، يوه ورځ په خپلو كې جرګه شول سلا او مشورې يې وكړې چې څنګه 

ځانونه د زمريانو له ظلمه خلاص او خپل سرونه په امان كې كړي، نيكه مې ويل غوايان ډېر خون پور شوي وو، او په 

ې پرېكړه وكړه چې دوىخبرې دي راځي يا ارګ يا مرګ د هرې ورځې مرګ نه يوه ورځ مرګ ښه دى يا به يوه خوله ي

تخت يا به تابوت شو. ټول راټول شول او په يوه غږ د زمريانو په لټه كې شول هر چېرې چې به يې زمرى وليد ټول به 

ه يې سا وخته په رښتيا چې د يوه او سلو خو نه پرې راټول شول او تر هغه به يې په لغتو او ښكرو واهه تر څو، چې ب

ده برابره لنډه دا، چې غويانو ښه په همت ځنګل له زمريانو پاك كړ وروستى زمرى، چې يې ښه له اخ او ټوخه ويست 

زمري مخ مشر خړ غوايې ته كړ او ويې ويل، زمريان خو هسې هم ټول د خپلو اعمالو په سزا ورسېدل، زما په مرګ 

ه وكړئ زه به له دې وروسته ستاسې عسكر شم او هر هغه چا چې په ځنګله كې ستاسو نافرماني كوله به تاسې څ

  .سخته جزا به وركوم

  .خړ غوايى چې پر پچه ولاړ او د كشمير ننداره يې كوله د زمري خبره يې زړه ته ولوېده او خپل عسكر يې كړ

چې غوايانو ته په زړه كې اچولې وه تر يو لږ ځنډ وروسته د ورځو په تېرېدو يې د برګ غوايي پسې واستوه، زمري 

بېرته راغى او خړ غوايي ته يې وويل له تا قربان برګ غوايي ستاسې حكم ونه مانه او له ما سره ستاسې حضور ته 

 ،حاضر نه شو خړ غوايى له ډېره درده كلي ويلي شو. او په قهر يې زمري ته امر وكړ چې ورشه او لاس، لاس يې كړه

  .زمري خو دغه شېبه له خدايه غوښته سم له واره ولاړ او په برګ غوايي يې مور بوره كړه

همدارنګه بله ورځ يې د سور غوايي پسې واستوه زمري بيا چل وكړ له لږ څه ځنډه وروسته بېرته راغى او خړ غوايي 

ه ې دا ګستاخي هم وكړه ويل يې كته يې وويل صاحبه سور غوايي هم ستاسې حكم ونه مانه او ستاسې په شان كې ي

له ما سره يې كار وي هغه دې دلته راشي اوس ستاسې حكم ته سترګې په لاريم، د دې خبرو سره خړ غوايى بيا له 

ډېره قهره وپرسيد او زمري ته يې حكم وكړ چې سور غوايى هم درنه د ژوند څكه ونه كړي ورشه او كلمې يې وشينده. 

وكړ ټول يې په خپلو كې بې اعتماده كړل او يو يو يې له منځه يووړل تر هغې چې د خړ  لنډه دا چې زمري خپل كار

  .غوايي لمبر راغى او پرستوني يې ورته خوله ښخه كړه

د دې اوږدې كيسې نه زما مطلب دا دى چې پخواني خلك ډېر هوښيار وو ښايي زما د نيكه هم همدا مطلب و خو 

  .هېدوهغه وخت مونږ په دې خبرو چېرې پو 

په هر ترتيب زه وايم د غوايانو غوندې كم زورى او خوار مخلوق چې د زمري قوي باچاهي په اتفاق او حكمت له 

منځه وړى شي؛ نو مونږ به يې ولې نه شو مونږ خو شكر انسانان يو د عقل او فكر خاوندان يوهر كار چې په سا شي 

  .بې بلا شي

زمونږ ټول كارونه په مشوره روان دي. ډېر متوجه يوفقط ستاسې فتوى او دعا جنابه تاسې ته يو وار بيا ډاډ دركوم، 

 .په كار ده عملي كول يې له مونږه غواړي

  

(c) ketabton.com: The Digital Library



11 
 

Download from: ketabton.com 

 درېيمه  برخه

 !السلام عليكم

  وعليكم اسلام

 !جنابه څنګه ياستۍ دا څو روځې مو څنګه وې كوم ذره ارّام مو وكړ او كه يه

ځوانانو يو د سختو تنګو د توانه يو مګر تاسې خو عمر خوړلى كه رښتيا ووايم مونږ سره تل ستاسې خيال وي مونږ خو 

  .د نورو په پرتله تاسو سره د علم بركت دى يو څه ښه ياستئ

 استاذ: خوب، خندا او ارام خو مو د مرګه پاتې دى؟

ې تازه ګرځي غم ي او هغه ولې ما تاسې ته په وار وار ويلي چې هېڅ اندېښنه مه كوئ ستاسې څه غم دى مسته دې

  .د لالي په سره غم خو زمونږ دى چې هر شېبه د مرګ او درد سره لاس او ګرېوان يو

  :استاذ: نه نه نه پوه نه شوې شاعر وايي

  خوب خندا په بې غمۍ كېږي رحمانه

 چې په زړه يې د يار غم وي څه به خوب كا

و بله دا چې وړمه شپه يو څو توغندي دلته نژدې ما باندې خو خوب، خندا او خوښي د ملت له غمه حرامه ده. ا

راپرېوتل، ډېر زيات وارخطا شوم ما فكر كاوه چې خداى مه كړه دښمن تاسې ټول لاندې كړي ياستئ او يوازې زه 

پاتې يم او كېداى شي چې دښمنان زما په لټه كې وي مګر كله چې مې له څمڅې لږ سره را بهر كړ سړه سمخه وه 

يو څو خپل انډيوالان ښكاره كېدل باور وكړه هماغه مې چې خوب الوتى تر اوسه حرام شه كه مې  او شا او خوا مو

 !سترګه بيا ورغلې وي په هر ترتيب له دې مې خبر كړه چې دښمن خو به رامخكې شوى نه وي؟

ار د هغه ګوز  نه نه جنابه زه هر ځل وايم چې اندېښنه مه كوئ، تاسې خو زمونږ د سر سيورى ياستئ كه دښمن او يا

  .تر تاسې رارسيږي؛ نو دا به هغه وخت وي چې خداى مه كړه زمونږ په سرونو به ميجنې شوې وي

د وړمې شپې بې هدفه توغندي مونږ خپله راوتوغول كله كله داسې هم ښه وي چې انډيوالان يو څه زړور شي او 

  .غافله نه شي

  مشررښتيا توغندي دې را ياد كړل اصلاً زه د جنګياليو 

د يوې مشورې لپاره ستاسې حضور ته راولېږلم. سياست خو تاسې په خپله پوهېږئ چې ټول درواغ، چل، فرېب او 

غولولو ته وايي يعنې ويل يو څه او كول بل څه، مطلب دا، چې خپل هدف ته ځان رسول دي په هره لاره چې وي او 

پاره به له هر تكتيك نه كار اخلي خلاصه دا چې د جنګ هم په رښتيا او صداقت نه ګټل كېږي د دښمن د پرځولو ل

  .دښمن د بدنامولو او رسوا كولو لپاره به د هر ډول فارمول نه كار اخلو

د دې لپاره چې دښمن ښه بدنامه شي مونږ غوښتل ستاسې نه مشوره واخلو، چې كه مو خوښه وي د ښار په ګڼ 

 !ميشتو سيمو به يو څه توغندي وروتوغوو؟

 !دې كې خو ښكاره بې ګنا او بې دفاع خلك وژل كېږي.؟استاذ: په 

هو جنابه دا خو څرګنده خبره ده مونږ هم همدا غواړو ځكه دا كار مونږ ته په سياسي لحاظ ډېره ګټه رارسوي په 

دې كې كوچنيان، تورسري او سپين ږيري وژل كېږي مونږ به يې د دښمن په خلاف تبليغ كړو د خلكو به ورسره نوره 

  .كه زياته شي هو رښتيا بله هم را ياده شوههم كر 

د دې سره جوخت غواړو چې يو دوه جوماتونه هم د نښې لاندې راولو، چې دا هم د جنګ يو تكتيك دى او بيا دغه 

  .تخريبكاري په دښمن راواړوو

  استاذ: دا ته څه وايې ايا ماغزه دې په ځاى دي؟

د وينا او سلا مطابق خپل پروګرام روان كړى ستاسې لارښوونې  هو جنابه تاسې خوامه بده وئ مونږ فقط ستاسو

ډېرې حكيمانه او فلسفيانه دي او واقعاً ډېر زړه سواند ياستئ كه ستاسې ياد وي په خپله مو يو فارمول مونږ ته 

راښودلى و، تاسې ويل چې خوله سمه ښوروئ او كارونه وران كوئ مونږ كټ مټ ستاسې د وينا په پيروۍ كې دا 

كار غوره ګڼلى اوس ستاسې خوښه مونږ ته خو دا تر ټول ښه او كامياب تكتيك ښكاري اګر چې د يو مسلمان لپاره 

واقعاً دا ډېره ګرانه ده مګر مخكې مونږ وويل چې سياست وايي همدې ته زه وايم هدف او ارمان ته د رسيدو لپاره 

ې څه ځي پردي بچي مري، د سورنچى خو فقط پوف به دغه ډېره وړه قرباني وي چې مونږ ترې تېر شو زمونږ پر 

  .دى

استاذ: نه ښاغليه زه نه وايم چې جنګ ګنې يوازې په مېړونو، او ومسايلو ګټل كېږي دغه به يې هم يو شرط وي دا 

  .منم چې د هر څه نه حكمت او تكتيك ضرور دى

ه دې نه پوهيږي چې د دښمن ګوزار تر مګر زه وايم د خداى)ج( قهر او عضب خو په ځاى پرېږده ولې د ښار خلك پ

دوى نه رارسيږي. زه وايم هسې نه چې خداى)ج( ته هم مخ تورن شو او ولس ته هم د هندو ستړى او خداى)ج( 

  .ناراضه كيسه به شي

جنابه زمونږ د بحث مخكنى جنجالي او د شك موضوع همدا وه چې سياست هدف ته رسېدل دي په هر لاره چې 

ي كولاى شو چې د دښمن پسې تبليغ پيل كړو چې نوى او قوي اسلحې يې ترلاسه كړي او اوس وي، مونږ سم دست

غواړي چې بې دفاع او بې ګناه ښاريان هم د خپل هدف لاندې راولي او حتى په خپله دغه شوم عزم كې سپېڅلو 

  .شعايرو او ځايونو د ويشتلو پرواګير هم نه دي

خپل ايمان وبيرولم، په دې پروګرام كې بايد ډير غور او فكر وشي، كه څه هم  استاذ: كه رښتا درته ووايم زه دې په

د داسې پېښو بيلګې موږ د نړۍ تاريخونو كې ليدلاى شو په دا وروستيو كې خپلې مشاهدې هم لرو خو د نننيو او 

لك ږ سره جنګېدل د مپخوانيو حالاتو تر منځ بيا ډير توپير هم شته روسان او د هغوى داخلي انډيوالان عملاً زمون

واك د سرو كافرو سره وو، زمونږ دښمن په ښكاره د كفر بيرغ په لاس كې نيولى و؛ نو ځكه مونږ ډاډه او پرته د كوم 

شكه ويلاى شول چې ټول هغه خلك، چې د اسلام په خلاف يې د كفر صف قوي كړى واجب القتل دى ولو كه هر 

نشته روسان وتښتېدل او كورني كمونستان هم په ګونډو شول، خو  څوك وي مګر نن خو تاسره په مقابل كې كافر

بيا هم زه څه نه شم ويلاى د ګونګي په ژبه ګونكى ښه پوهيږي د جنګ په ډګر كې تاسې ياستئ كه د انډيوالانو سلا 

نواري يوي او د ورځني سياست تقاضا وي بيا خو ښه ده په دې مسئله كې زه زړه ور څه نه شم ويلاى ما لكه د يو ش

په څېر د در بابا او د الله تعالى د ګرانښت په مسئله كې عاجز وبوله. بس جنابه بښنه غواړم نور مونږ پوهيږو او 

خپل حكمت مو، د دغه تكتيك له عملي كولو وروسته به مونږ په راډيو كې د سپېڅلو شعايرو او بې وزله او بې دفاع 

ر كړو او دغه عمل به په كلكه وغندو او د متضرره كورنيو سره به يو ښاريانو په شهادت يوپيغام ستاسې له خوا خپو 

 !څه نغدې مرسته هم ستاسې له خوا اعلان كړو خلك به فكر وكړي، چې مونږ څومره زړه سواندى او شفيق مشر لرو؟

 !قدرمنو موْمنو او مجاهدو هېوادوالو

اسلامي دولت دښمنانو د كابل پر بې دفاع خلكو د خپلو شومو اهدافو نن زمونږ د خاورې، عزت او د افغانستان د 

د پلي كولو په خاطر د بې هدفه توغنديو بريدونه وكړل چې په پايله كې يې نه يوازې زمونږ په لسګونو بې دفاع 

خپله  هښاريان شهيدان او تپيان شول بلكې ورسره يې يو شمېر مسجدونه هم شهيدان كړل، چې دغه وحشيانه كړنه پ

د مكار دښمن جاه طلبي، ظلم، وحشت او بربريت څرګنده وي. خبر زياتوي چې دغه لرې واټن ويشتونكي توغندي 

د وطن او د اسلامي دولت د ښمنانو نوي د خپلو خارجي بادارانو څخه تر لاسه كړي او په دې ډول غواړي چې زمونږ 

ږدي چې دغه مظلوم ملت د امن په فضا كې سا واخلي او د شريفو او موْمنو وطنوالو وينې پرې تويې كړي او پرېن

همدارنګه دشمن د خپل خاينانه سياست له مخې كابل ته په راغځېدلو عمومي لارو او سركونو كې هم يو 

شمېرځنځيرونه او پاټكونه جوړ كړي او تجارو ته اجازه نه وركوي چې د كابل ښاريانو ته خوراكي او د سون مواد را 

ې د دښمن دغه غېرې انساني عمل د كابل يو شمېر بې وزله او نجيب خلك د يو لړ ستونزو سره مخ انتقال كړي چ

  .كړي دي

د يو بل خبر له مخې، د اسلامي دولت دښمنانو د يو پلان شوي پروګرام له مخې غواړي چې د اسلامي دولت په ضد 

تطبيق له پاره يې د ښار په ځينو سيمو كې، زمونږ د نجيبو خلكو كركه او نفرت را پيدا كړي، چې د دغې نقشې د 

په غلاګانو، لوټ، تالان او همدارنګه د ترهګرۍ په يو شمېر ناځوان مردانه عملونو لاس پورې كړي تر څو وضعه 

مخشوشه او په دې ډول زمونږ موْمن هېوادوال د دولت په مقابل كې بغاوت او ګډوډۍ ته وهـڅوي، په تاسف سره 

لامي دولت دښمانانو نه يوازې په لوټ، تالان، بې عفتي، ترهګرۍ او غلاګانو لاس پورې كړي بايد ووايو چې د اس

بلكې د اسلامي دولت د عامې روغتيا وزارت د اطلاع په اساس دښمنانو يوه اندازه خوراكي مواد هم زهرجن او 

په اوږدو كې زمونږ يو زيات مسموم كړي چې د دغې غېرې انساني او غيرې اخلاقي جرم په پايله كې د روانې اونۍ 

ډه سره خو مونږ په ډا… شمېر بې دفاع، بې ګناه او بېوزلي ښاريان د شهادت لوړ مقام ته رسېدلي انا لله و انا اليه 

ويلاى شو چې ژر به دغه ډول جنايتكاران د اسلامي دولت د ويښو او ديندارو موْظفينو له خوا ګرفتار او د خپلو 

 .ږياعمالو په جزا به ورسي

جنابه څنګه ياست زه خو بيا ستاسې حضور ته حاضر شوم، چې د تشويش د رفع كولو په خاطر تاسې ته نوي راپورونه، 

 .زېري، برياوې او يو څه پيغامونه در كړم

ته شاستاذ: ښاغليه! مخكې له دې چې تاسې ما ته څه ووايي ما بېګاه خبرونه واورېدل، دا څه حال روان دى خداى 

دا ټول جنايت يو خوا او د غريبو … زه په خپل ايمان وېرېږم، غلا، بې عفتي، چور چپاول، قتل و غارت، وهل او

 !مسكينانو لپاره خوراكي مواد مسموم كول بل خوا اخر د انسانانو په تاريخ كې به تر دې هم لوى او بد جنايات وي؟

له خو لمونځ نشته زه به دا لمونځ لمړى ځانته وكړم، چې قضاء هو رښتيا ته يوه شېبه انتظار شه په جماعت او په ډ

 !!كېږي. ؟

وو جنابه بښنه غواړم مونږ ته دا هر شېبه د سر هومره بيه لري، لمونځ خو هر وخت كېږي ما اورېدلي خپله حق 

ل ر د خپتعالى د هر څه نه زيات د خپل مخلوق په خدمت ډېر خوشاليږي مونږ خو د همدې رضا د حاصلولو په خاط

  .قوم خدمت ته رادانګلي، او دا دى ګورې چې شپه او ورځ مو په ځان يوه كړې

جنابه بښنه غواړم مونږ هم هر وخت دا فريضه ادا كوو مګر كله چې شرايط حساس وي نو له تا څه پرده بيا مو 

ي نو يو ځل دوه خو يې حالاتو ته ډېره پاملرنه وي. خداى ناخواسته مونږ خو څه كافر نه يو كه پنځه وخته نه و 

  .مخامخا په ورځ كې كوو

جنابه د ټوكو بښنه غواړم زه پوهېږم چې تاسې خوش طبعه ياست؛ نو ځكه مې خوش طبعي درسره وكړه، خو باور 

  .وكړئ چې ناست دلته يم مګر ټوله سودا مې د جنګ په ليكو كې بنده ده

ان او خوراكي موادو مسمومونكي جنايتكار … اول، بې عفتۍاستاذ: ښاغليه تاسې ونه ويل، چې د دغو غلاګانو، چورچپ

 !مو پيدا او دستګير كړل او كه يه؟

هو جنابه بخشش غواړم مشهور متل دى چې وايي د خپل كور غل نه نيول كېږي، مونږ سره خو فارمول دى او هر 

 مونږ د… ې، بې عفتۍ او دا ټولې غلاګان… څه د هماغه پخواني فارمول په اساس روان دى خو له سمه او كارونه

پورتنئ تصويب او منل شوي فارمول له مخې كوو. دا خو ټول ستاسې د مقدسې رهبرۍ او زمونږ د جنګياليو د 

 !قدرمن مشر د تكتيكونو بركت دى چې مخ په بره او ښه په نره روان يو؟

ګيالو مشر او كه زه ځان نو تاسې ووايئ چې په دې كې مونږ څوك ونيسو، به عرض معذرت تاسې جناب، كه د جن

 كوم يو؟

استاذ: په هر ترتيب دا دومره د بحث وړ نه ده مونږ مكلف يو چې هدف ته ځان ورسوو په هره لاره او په هر شكل 

چې ممكنه وي دې ته وايي د ورځنى سياست تقاضا په هر حال وايي سړى چې زوړ شي ماشوم ترې جوړ شي زمونږ 

څه خوړلي وي هغه رانه بيا هير وي پاتې لاتېرې خبرې تاسې نظاميان ياست په اوس ږيره سپينه ده غرمه مو چې 

هر څه تر ماښه پوهيږئ. خو كه حقيقت درته ووايم زه خبرونو ډير وارخطا كړم ما فكر كاوه كه چېرې حالت ښار 

اوسه روژه كې همداسې ګډوډ وي؛ نو بيا دې خداى خير كړي چې څه به پيښېږي، له تا څه پرده ما له وېرې تر 

 !نيولې، او پرته له اوبو نور څه مې نه دې له ستوني تېر كړي ما ويل نه چې مسموم نه شم؟

نه نه جنابه تاسې ډاډه اوسئ كله چې څه وي مونږ تاسې حتمي خبره و، پاتې شوه د راډيو د خبر خبره هغوى خو د 

واغو او رښتياوو يې بيا څوك سر نه خوږه دولت د خارجي او داخلي پاليسيو له مخې خپله خپرونه كوي، چې په در 

  .وي

استاذ: ښاغليه! نه د سرخوږ څه مسئله نشته ګنې هسې خو اوس بلد شوى يو، په لمړي سر كې چې به مې د ځان 

"د اسلامي دولت مشر نن د فلاني قوم له يو شمېر استازو سره د رياست جمهوري په \خبر واورېد چې ويل به يې 

يا بل ورته كوم خبر خندا په راغله چې زه خو د مياشتو راهيسې د يوې چوكۍ سره په تورو  " او\مقام كې وليدل

د كومه شول. اوس دومره عادي شوى يم چې هر څه … څمڅو او لويو غرونو كې ناست يم دلته د قوم مشران او يا 

ولو برخلاف د مسموم خبر اورم تبسم قدرې هم پرې نه كوم او پوه يم چې دا يو معمول او ضرورت دى مګر د دې ټ

 !!يو ځل بيا وبېرولم

خير جنابه دا په يوه لوى دولت كې ډېرې وړې خبرې دي، ما مخكې ستاسې حضور كې عرض وكړ چې ناست له 

  .تاسې جناب سره يم مګر فكر، ذكر سودا او هر څه مې په جنګي ليكه كې دي

 !استاذ: ولې څه خاص د تشويش وړ څه خو نه دي پېښ شوي؟

 .نه جنابه د خداى فضل دى هېڅ نشتهنه 

تاسې پوهېږي، چې دښمن زمونږ په خلاف ډېر زيات پوچ تبليغ كوي او د همدې فحش او پوچ تبليغ په اساس يې 

يو څه خلك زمونږ په وړاندې راپارولي دي، تاسې خبر نه ياست، زمونږ نوى راپور دى وايي دښمن غواړي چې زمونږ 

  .قوي تعرض پيل كړي په همدې منظور يې ډېر تشكيلات پيل كړي په سنګرونو يو ډير پراخه او

د همدغې راپور په اساس مونږ غواړو كه ستاسې خوښه وي ټول هغه پلونه چې زمونږ د سنګرونو په لورې پراته دي 

 !له منځْه يوسو او ټولې لارې له بمونو )مينونو( ډكې كړو؟

و خام دي، همېشه داسې نيمګړي او رسوا پورګرامونه جوړوئ، استاذ: ښاغليه رښتيا، چې هلكان ياستۍ فكرونه م

چې په عملي كولو يې مونږ په خپله له شكست او عالمي بدنامۍ سره مخ كېږو. نه دې دي اورېدلي چې وايي مسجد 

ده ږ وران كړه او عامه لاره جوړه كړه د دغو پلونو په جوړولو به د دې خوار ملت څومره سرمايه تللي وي دا هر څه پرې

 مګر خلك به له مونږ نه په دې كار خوابدي شي؟

نه جنابه مونږ هېڅ كله په دې اعتراف نه كوو چې ګوندې دغه كار مونږ كړى بلكې دا پړه هم په يو ډول نه يو ډول 

د دښمن په جناياتو وراچو. تاسې مطمْن اوسئ چې مونږ خوله سمه ښور ووْ مونږ دغه تخريب، د ځان د ساتلو او 

خاطر مشروع بولو، او دغه ورانول د جوړولو په نيت كوو. كېداى شي چې يو وخت يې له دې هم ښه جوړ  دفاع په

كړو. هغه ورځ خو ليرې نه ده كه د جنګ ټغر ټول شو او مونږ خپل هدف ته ورسېدو بيا به يې د سترګو په رپ كې 

سته د شكست په وخت كې به مو دښمن جوړول ووينئ. اصلي خبره زموږ د سرونو ده كه داسې ونه كړو خداى ناخوا

په سرونو ميجنې وكړي باور وكړئ چې مونږ سره ستاسې د صحت او سر وېره وي مونږ كه وو او كه نه خو تاسې د 

ټولو سرياست؛ نو ځكه دا كار ستاسې د دفاع او ساتنې لپاره روا بولو، زه خو په دې مسايلو ښه نه پوهېږم اوس نو 

  .لستاسې فتوى او زمونږ عم

استاذ: ښاغليه! تاسې واقعاً ډېر هوښيار او دور انديش ياست كه چېرې مو راپور دقيق او كوټلى وي او د دښمن د 

غلبې وېره وي نو بيا هر څه چې د ځان، زما او د خپل قوم د حفاظت لپاره كولاى شئ ويې كړئ؛ ځكه تاسې جنګياليان 

 .ورت باشد رواه باشدياست د كارغه په ژبه كارغه ښه پوهيږي وايي اګر ضر 

 شپږمه برخه

 (1) .كوكچه، كوكچه هلو كوكچه، كه زما اواز اورې خپل نمبر ته ولاړ شه

 اورم څوك كوكچه؟

 وو پامير كوكچه؟

 اورم پامير اسلام

 وعليكم اسلام

 ته ځه خپل خصوصي نمبر ته شه له عمومي نه اوځه؟

 درځه زه ولاړم؟

  كوكچه كوكچه، پامير كوكچه؟

 سلاماورم 

  وعليكم څه حال دى؟

  .بلكل خير خيريت

 زما اواز څنګه درځي؟

 بلكل چار او پنج؟ )ډېر ښه(

  وضعيت څنګه دى؟

تر اوسه خو څه نشته هر څه زاړه په زاړه دي. فقط د معمول په څېر د وړو توپونو او راكټونو يوه نيمه ډزه سره تبادله 

  .كيږي

  شول؟ دا دوه انډيوالان چېرې شپاړس )زخميان (

نن سهار وختي د دشمن د راكټ يوه مرمۍ راغله دلته زمونږ په مركز كې ولكېده خو ښه و د خداى فضل و ډېر 

  .تاوان يې راونه رسوو فقط همدا دوه شپاړس شول چې ستاسې موقعيت ته مو درواستول

 د دښمن د تعرض او اكمالاتو په هكله مو څه نوي ترلاسه كړي؟

شف انډيوالانو راباندې غږ وكړ، چې دښمن يو څو سنډاګان )ټانګونه( نوي مهار )را انتقال( مونږ خپله هېڅ مګر د ك

  كړي؟

 ښه هلو څه شوې؟

  .اورم

  اونور څه؟

  يو ډېر شمېر نوي پسونه )سرتېري( يې هم ليكو ته راوستي او ګمان كوم چې لا راروان هم دي؟

  دا نږدې انډيوالان يې ولې مزاحمت نه كوي؟

  اورې؟

 اورم

  .زمكې لمدې دي د موټرو ګردونه نه ښكاري؛ نوځكه ډېر انداخت هم نه كوو اصلي هدف نه ښكاري

 ستاسې د كشف )مخابرې( انډيوالان څه وايي؟

هغوى هم د باران په وجه څه نه دي ليدلي لمر هم نشته چې ښيښې او اوسپنې وځلوي. فقط د هغه برو غونډيو په 

سلمان )فارسي( انډيوالانو پرې اوربل كړ خو په پته پوه نه شو چې څه وشول شل سر دوه سنډاګان وليدل شول د 

  )محوه( شول او كه شپاړس )تخريب(؟

  .خير يوسې، په ټولو غږ كوئ بېداره اوسئ دښمن سنډاګان او پسونه تيار كړي غواړي چې غوبل )تعرض( وكړي

  .ګوتې وهلې او تياريومونږ هم عشر )تشكيلات( راغوښتى، ټولو انډيوالانو په بډو 

  تاسې ته نوى )ا،ه، د، ح( جدول دررسېدلى؟

 .هوكې

  د فارس انډيوالانو ته مو رسولى؟

  .هوكي

ډېر ښه په فارس همدا اوس غږ وكړه ورته ووايه چې نمبر اول )خراسان( وايي چې ستاسې په خوا كې چې څه باغونه 

 دي

  .لانيان ښه معطر )نابود( كړي) سركونه( ټول له ګلانو )مينونو( ډك كړئ، چې سي

 كوكچه اورې؟

 هوكې اورم

 زما په خبرو دې سر خلاص شو؟

  .بلكل چار او پنج اطمينان دى

  .مفهوم پوره افاده شو

  .هوكې مطمين شئ

بل يو ويشت )قومنده( دا دې چې ټول ټالونه )پلونه( دې بيخې شپاړس )بيخي تخريب( شي، چې پېريان غزني )دشمن 

 ( ته ولاړ نه شې په مطلب ورسېدې؟راتېر نه شي

  .سل په سلو كې مطمئن شئ

فارس حاضر دى هغوى وايي چې شاهين )نظامي اكمالاتي كميسيون( ته ووايه چې مونږ ته د دغه يوويشت )قوماندې( 

  د شپيتو ) تعميل( لپاره يوه اندازه ګوړه )بارود( ژر څوارلس

  .به وي) راوليږئ( كړئ څومره ژر چې څوارلس كېږي ښه 

اطمينان وركړه همدا اوس به يې مېږې )سرخي الوتګه( ور بار )ور انتقال( كړي. خو چې دوى پرې بيا ژر ټالونه )پلونه( 

  .شپاړس )تخريب( كړي

  .تاسې مطمئن شئ د يوويشت ) قوماندې( په شپېتو)تعميل( كولو كې به هېڅ فرق )معطل( نه راځي

  .وئ څلوريشت ساعته دې چالانه ويتشكر كوكچه، ژرنده )مخابره( مه بند 

  .صحيح ده مطمئن شئ

فارس ته وايه په دې ورځو كې مو چې هر څه په خپل موقعيت كې ليدل واسكټ )وژل( كوئ يې، چې ورته ونه ګورئ، 

  .خداى حافظ

 .الله دې مل شه

